
Гражданнарның торак хокукларын яклауны тәэмин итү турында 
ТАТАРСТАН РЕСПУБЛИКАСЫ 

ЗАКОНЫ

Татарстан Республикасы

                                                                                     Дәүләт Советы тарафыннан 

                                                                                        2011 елның 15 сентябрендә

 кабул ителде

(2012 елның 23 ноябрендәге 77-ТРЗ номерлы, 2015 елның 9 апрелендәге 19-ТРЗ номерлы, 2016 елның 9 июлендәге 62-ТРЗ номерлы, 2017 елның 5 апрелендәге 15-ТРЗ номерлы, 2017 елның 14 декабрендәге 89-ТРЗ номерлы, 2018 елның 11 апрелендәге 23-ТРЗ номерлы, 2018 елның 6 июлендәге 49-ТРЗ номерлы, 2019 елның 5 апрелендәге 25-ТРЗ номерлы  Татарстан Республикасы законнары редакциясендә)
1 статья. Әлеге Законның җайга салу предметы һәм максатлары (статья 2012 елның 23 ноябрендәге 77-ТРЗ номерлы Татарстан Республикасы Законы редакциясендә)
1. Әлеге Закон күпфатирлы йортлар белән идарә итү, күпфатирлы йорттагы урыннар милекчеләренең уртак мөлкәтен тоту, коммуналь хезмәтләр күрсәтү, торак урын һәм коммуналь хезмәтләр өчен түләү кертү өлкәсендә гражданнарның торак хокукларын яклауны, шул исәптән республика дәүләт торак күзәтчелеген һәм муниципаль торак контролен гамәлгә ашыру юлы белән, тәэмин итүгә юнәлдерелгән.
2. Әлеге Закон Россия Федерациясе Торак кодексының 20 статьясы нигезендә Татарстан Республикасында муниципаль торак контролен гамәлгә ашыру тәртибен һәм муниципаль торак контролен оештырганда һәм гамәлгә ашырганда Татарстан Республикасы дәүләт хакимиятенең республика дәүләт торак күзәтчелеген гамәлгә ашыручы вәкаләтле башкарма органының муниципаль торак контроле органнары белән хезмәттәшлек итү тәртибен билгели. (2 өлеш 2018 елның 6 июлендәге 49-ТРЗ номерлы Татарстан Республикасы Законы редакциясендә)
2 статья. Әлеге Законда кулланыла торган төп төшенчәләр 
1. Әлеге Закон максатлары өчен идарәче оешмалар дигәндә күпфатирлы йорт белән идарә итү эшчәнлеген гамәлгә ашыручы юридик затлар яисә барлык оештыру-хокукый рәвешләрдәге индивидуаль эшкуарлар дип аңларга кирәк.

2. Әлеге Законда кулланыла торган башка төшенчәләр Россия Федерациясе Торак кодексындагы мәгънәсендә кулланыла.

3 статья. Гражданнарның торак хокукларын яклауны тәэмин итү өлкәсендә хокукый җайга салу 
Гражданнарның торак хокукларын яклауны тәэмин итү өлкәсендә хокукый җайга салу Россия Федерациясе Конституциясе, Россия Федерациясе Торак кодексы, башка федераль законнар, Россия Федерациясенең норматив хокукый актлары, Татарстан Республикасы Конституциясе, әлеге Закон һәм шулар нигезендә кабул ителә торган Татарстан Республикасы норматив хокукый актлары һәм муниципаль норматив хокукый актлар нигезендә гамәлгә ашырыла. (2018 елның 6 июлендәге        49-ТРЗ номерлы Татарстан Республикасы Законы редакциясендә)
4 статья. Гражданнарның торак хокукларын яклауны тәэмин итү өлкәсендә Татарстан Республикасы Министрлар Кабинеты вәкаләтләре 
Гражданнарның торак хокукларын яклауны тәэмин итү өлкәсендә Татарстан Республикасы Министрлар Кабинеты вәкаләтләренә түбәндәгеләр керә:

1) Татарстан Республикасы торак фонды белән идарә итү; (1 пункт 2016 елның 9 июлендәге 62-ТРЗ номерлы Татарстан Республикасы Законы редакциясендә)
2) Татарстан Республикасы дәүләт хакимиятенең республика дәүләт торак күзәтчелеген гамәлгә ашыручы вәкаләтле башкарма органын (алга таба – Татарстан Республикасы дәүләт торак күзәтчелеге органы) билгеләү; (2 пункт 2017 елның 5 апрелендәге 15-ТРЗ номерлы, 2018 елның 6 июлендәге  Татарстан Республикасы законнары редакциясендә)

3) үз көчен югалтты. –  2017 елның 5 апрелендәге 15-ТРЗ номерлы Татарстан Республикасы Законы
4) торак мөнәсәбәтләре өлкәсендә Татарстан Республикасында гражданнарга хокук белеме бирүне һәм  юридик ярдәм күрсәтүне оештыру;

5) федераль законнарда, Татарстан Республикасы Конституциясендә һәм Татарстан Республикасы законнарында, шулай ук федераль башкарма хакимият органнары белән килешүләрдә билгеләнгән башка вәкаләтләрне гамәлгә ашыру.

5 статья. Гражданнарның торак хокукларын яклауны тәэмин итү өлкәсендә Татарстан Республикасы дәүләт торак күзәтчелеге органы вәкаләтләре 
1. Татарстан Республикасы дәүләт торак күзәтчелеге органы гражданнарның торак хокукларын яклауны тәэмин итү өлкәсендә Россия Федерациясе Торак кодексының 20 статьясы нигезендә республика дәүләт торак күзәтчелеген гамәлгә ашыра. (I өлеш  2018 елның  6 июлендәге  49-ТРЗ номерлы  Татарстан Республикасы Законы редакциясендә)
2. Татарстан Республикасы дәүләт торак күзәтчелеге органы Татарстан Республикасында күпфатирлы йортларга идарә итү эшчәнлегенә лицензия бирә. (2 өлеш 2015 елның 9 апрелендәге 19-ТРЗ номерлы Татарстан Республикасы Законы белән кертелде)
6 статья. Гражданнарның торак хокукларын яклауны тәэмин итү өлкәсендә Татарстан Республикасы дәүләт хакимиятенең бүтән башкарма органнары вәкаләтләре (статья 2018 елның 6 июлендәге  49-ТРЗ номерлы Татарстан Республикасы Законы редакциясендә) 

Гражданнарның торак хокукларын яклауны тәэмин итү өлкәсендә Татарстан Республикасы дәүләт хакимиятенең башкарма органнары үз компетенциясе чикләрендә түбәндәге вәкаләтләрне гамәлгә ашыралар:

1) электр энергетикасы, җылылык белән тәэмин итү, газ белән тәэмин итү, су белән тәэмин итү һәм ташландык суны җибәрү, каты көнкүреш калдыклары белән эш итү өлкәләрендә бәяләрне (тарифларны) законнар нигезендә җайга салу;

2) торак урыннарда коммуналь хезмәтләр күрсәтүдән файдалану нормативларын, күпфатирлы йортта гомуми мөлкәтне карап тоту максатларында салкын судан, җылы судан файдалану, агып төшкән суны җибәрү, электр энергиясен куллану нормативларын, җир кишәрлегеннән һәм ишегалды корылмаларыннан файдаланганда коммуналь хезмәтләр күрсәтүдән файдалану нормативларын билгеләү;

3) дәүләт тарафыннан җайга салына торган бәяләр (тарифлар) өлкәсендә төбәк дәүләт тикшереп торуын (күзәтчелеген) законнарда билгеләнгән тәртиптә гамәлгә ашыру;

4) коммуналь хезмәтләр күрсәткән өчен гражданнар тарафыннан кертелә торган түләү күләме үзгәрүнең иң чик (максималь) индекслары кулланылуга мониторинг ясауны гамәлгә ашыру;

5) законнар нигезендә башка вәкаләтләр.
61 статья. Татарстан Республикасында муниципаль торак контролен гамәлгә ашыру тәртибе (статья 2012 елның 23 ноябрендәге 77-ТРЗ номерлы Татарстан Республикасы Законы белән кертелгән)
1. Татарстан Республикасы территориясендә муниципаль торак контролен гамәлгә ашыру максатларында муниципаль берәмлек уставы һәм башка муниципаль хокукый актлар белән:

1) җирле үзидарәнең муниципаль торак контролен гамәлгә ашыруга вәкаләтле органнары, аларның оештыру структурасы, вәкаләтләре, функцияләре һәм эшчәнлек тәртибе билгеләнә;

2) җирле үзидарәнең күрсәтелгән вәкаләтле органнары вазыйфаи затларының (алга таба – муниципаль торак инспекторлары) исемлеге һәм аларның вәкаләтләре раслана;

3) муниципаль торак контролен гамәлгә ашыруның административ регламентлары кабул ителә.

2. Муниципаль торак контроле "Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында" 2008 елның 26 декабрендәге 294-ФЗ номерлы Федераль законда билгеләнгән рәвешләрдә, нигезләрдә, срокларда һәм даимилектә, план буенча һәм планнан тыш  тикшерүләр оештыруның һәм үткәрүнең  Россия Федерациясе Торак кодексының 20 статьясындагы 41 һәм 42 өлешләрендә каралган үзенчәлекләрен исәпкә алып, гамәлгә ашырыла.
3. Муниципаль торак инспекторлары федераль законнарда билгеләнгән  тәртиптә түбәндәгеләргә хокуклы:

1) мәҗбүри таләпләрнең үтәлүен тикшерү өчен кирәкле мәгълүматны  һәм документларны дәүләт хакимияте органнарыннан, җирле үзидарә органнарыннан, юридик затлардан, индивидуаль эшкуарлардан һәм гражданнардан дәлилләнгән язма гарызнамәләр нигезендә соратып алуга;

2) хезмәт таныклыгын һәм муниципаль торак контроле органы җитәкчесенең (җитәкче урынбасарының) тикшерү билгеләү турындагы боерыгының (күрсәтмәсенең) күчермәсен күрсәтеп, территориягә һәм анда урнашкан күпфатирлы йортларга, социаль файдаланудагы наем йортларына, күпфатирлы йортлардагы гомуми файдалану урыннарына тоткарлыксыз кереп йөрүгә; күпфатирлы йорттагы урыннар милекчеләре, социаль наем шартнамәләре буенча торак урыннарны яллаучылар, социаль файдаланудагы торак фондының торак урыннарына наем шартнамәләре буенча торак урыннарны яллаучылар ризалыгы белән күпфатирлы йорттагы мондый урыннарга кереп йөрүгә һәм аларны өйрәнүгә; тикшеренүләр, сынаулар, тикшерүләр, экспертиза уздыруга, социаль файдаланудагы наем йортларында торак урыннарны наемга бирүчеләрнең мондый йортларда торак урыннарны наемга бирүчеләргә һәм наемга алучыларга, социаль файдаланудагы торак фондының торак урыннарына наем шартнамәләрен һәм торак урыннарына наем шартнамәләрен төзүгә һәм үтәүгә карата мәҗбүри таләпләрнең үтәлешен, Россия Федерациясе Торак кодексының 9118 статьясындагы 2 өлешендә каралган затларның  социаль файдаланудагы наем йортларын муниципаль реестрда исәпкә алу өчен кирәкле белешмәләрне раслый торган документларны тапшыру таләпләрен үтәвен тикшерүгә һәм контрольлек итү буенча башка чаралар үткәрүгә; (2 пункт 2019 елның 5 апрелендәге 25-ТРЗ номерлы  Татарстан Республикасы Законы редакциясендә)
3) мәҗбүри таләпләрне бозуларны туктату турында, ачыкланган хокук бозуларны бетерү турында, аларны бетерүнең срокларын күрсәтеп,  һәм (яисә) кешеләр гомеренә, сәламәтлегенә, физик һәм юридик затлар мөлкәтенә, дәүләт яисә муниципаль мөлкәткә зыян китерүне булдырмый калу чаралары, федераль законнарда каралган башка чаралар  уздыру турында күрсәтмәләр бирүгә;
4) ачыкланган  хокук бозуларны бетерүне контрольдә тоту, аларны кисәтү, гражданнар гомеренә, сәламәтлегенә зыян килү ихтималын булдырмый калу чараларын, шулай ук  ачыкланган хокук бозуларга  юл куйган затларны җаваплылыкка тарту чараларын күрүгә, шул исәптән административ җаваплылык  каралган мәҗбүри таләпләрне бозуларга бәйле материалларны административ хокук бозу турында эш кузгату мәсьәләсен хәл итү өчен компетенциясенә бәйле рәвештә Татарстан Республикасы дәүләт торак күзәтчелеге органына җибәрүгә; мәҗбүри таләпләрне бозуга бәйле материалларны җинаять билгеләре буенча җинаять эшләре кузгату мәсьәләләрен хәл итү өчен вәкаләтле органнарга җибәрүгә;

5) Россия Федерациясе Торак кодексының 20 статьясындагы 6 өлешендә билгеләнгән очракларда судка мөрәҗәгать итүгә;

6) федераль законнарда каралган башка хокукларга. 
(3 өлеш 2015 елның 9 апрелендәге 19-ТРЗ номерлы Татарстан Республикасы Законы редакциясендә)
4. Үз көчен югалтты. – 2015 елның 9 апрелендәге 19-ТРЗ номерлы Татарстан Республикасы Законы 
62 статья. Татарстан Республикасы дәүләт торак күзәтчелеге органының муниципаль торак контроле органнары белән хезмәттәшлек итү тәртибе (статья 2012 елның 23 ноябрендәге 77-ТРЗ номерлы Татарстан Республикасы Законы белән кертелгән; статьяның исеме  2018 елның 6 июлендәге 49-ТРЗ номерлы Татарстан Республикасы Законы редакциясендә)
1.  Татарстан Республикасы дәүләт торак күзәтчелеге органы һәм муниципаль торак контроле органнары тикшерүләр оештырганда һәм үткәргәндә түбәндәге мәсьәләләр буенча хезмәттәшлек итәләр:

1) республика дәүләт торак күзәтчелеген, муниципаль  контрольне оештыру һәм гамәлгә ашыру мәсьәләләре буенча   норматив хокукый актлар һәм методик документлар турында мәгълүмат бирү; 

2) үткәрелә торган тикшерүләр нәтиҗәләре,  тикшерелә торган торак фондының техник торышы,  торак өлкәсендәге законнарның үтәлеше турында муниципаль  торак контроле органнары тарафыннан  Татарстан Республикасы дәүләт торак күзәтчелеге органына мәгълүмат бирү; (2 пункт 2018 елның 6 июлендәге 49-ТРЗ номерлы Татарстан Республикасы Законы редакциясендә)
3) план буенча уртак тикшерүләр үткәрү максатларын, күләмен, срокларын билгеләү; 

4) республика дәүләт торак күзәтчелеген һәм муниципаль  торак контролен оештыру һәм гамәлгә ашыру өлешендә  законнарны камилләштерү турында билгеләнгән тәртиптә тәкъдимнәр әзерләү; 

5) муниципаль  торак контролен гамәлгә ашыручы белгечләрнең квалификациясен  күтәрү; 

6) республика дәүләт торак күзәтчелеген һәм муниципаль  торак  контролен гамәлгә ашырганда  Татарстан Республикасы дәүләт торак күзәтчелеге органының  муниципаль торак контроле органнары белән хезмәттәшлек итүе буенча  административ регламентлар  кабул итү. 

2. Татарстан Республикасы дәүләт торак күзәтчелеге органы Татарстан Республикасы дәүләт торак күзәтчелеге органының һәм муниципаль торак контроле  органнарының  килештерелгән гамәлләрен тәэмин итүгә бәйле мәсьәләләрен, шул исәптән план буенча һәм планнан тыш уртак тикшерүләр үткәрү буенча да,  җайга салуны гамәлгә ашыра.

7 статья. Күпфатирлы йортлар белән идарә итү өчен җирле үзидарә органнары тарафыннан шартлар тудыру
1. Күпфатирлы йортлар белән идарә итү өчен шартлар тудыру максатларында җирле үзидарә органнары түбәндәгеләрне гамәлгә ашыралар:

1) оештыру-хокукый рәвешләренә бәйсез рәвештә, идарәче оешмалар эшчәнлеге өчен тигез шартлар тәэмин итәләр;

2) идарәче оешмаларга, торак милекчеләре ширкәтләренә йә торак кооперативларына яисә башка махсуслаштырылган кулланучылар кооперативларына күпфатирлы йортларга капиталь ремонт ясау өчен бюджет акчалары бирә алалар;
3) күпфатирлы йортлар белән идарә итүче затларның квалификация дәрәҗәсен күтәрүгә һәм  мондый эшчәнлекне башкару нияте булган затларны укытуны оештыруга ярдәм итәләр;

4) барлык урыннары да муниципаль берәмлек милкендә булган күпфатирлы йорт белән идарә итү тәртибен билгелиләр;

5) Россия Федерациясе Торак кодексында каралган очракларда һәм тәртиптә күпфатирлы йорттагы урыннар милекчеләренең җыелышларын җыялар; (5 пункт  2018 елның  6 июлендәге  49-ТРЗ номерлы Татарстан Республикасы Законы редакциясендә)
6) үз компетенциясе чикләрендә башка чараларны гамәлгә ашыралар.  
2. Идарәче оешманың Россия Федерациясе Торак кодексының 162 статьясындагы 2 өлешендә каралган йөкләмәләрне үтәмәве турында күпфатирлы йорттагы урыннар милекчеләре, күпфатирлы йорт советы рәисе, торак милекчеләре ширкәте идарә органнары йә торак кооперативы идарә органнары яисә башка махсуслаштырылган кулланучылар кооперативы идарә органнары, Россия Федерациясе Торак кодексының 20 статьясындагы 8 өлешендә күрсәтелгән иҗтимагый берләшмәләр, коммерциясез башка оешмалар мөрәҗәгате нигезендә җирле үзидарә органнары биш көн эчендә идарәче оешма эшчәнлеген планнан тыш тикшерү үткәрә. Әгәр әлеге тикшерү нәтиҗәләре буенча идарәче оешманың күпфатирлы йорт белән идарә итү шартнамәсе шартларының үтәлмәве ачыкланса, җирле үзидарә органы, тиешле мөрәҗәгать итү көненнән унбиш көннән дә соңга калмыйча, мондый идарәче оешма белән шартнамәне өзү турындагы һәм яңа идарәче оешма сайлап алу турындагы яисә әлеге йорт белән идарә итү ысулын үзгәртү турындагы мәсьәләләрне хәл итү өчен шушы йорттагы урыннар милекчеләренең җыелышын җыя. (2 өлеш 2015 елның 9 апрелендәге 19-ТРЗ номерлы Татарстан Республикасы Законы редакциясендә)
3. Җирле үзидарә органнары гражданнарга аларның гарызнамәләре буенча күпфатирлы йортлардагы уртак мөлкәтне һәм  алардагы торак урыннарны тоту һәм ремонтлау буенча хезмәт күрсәтүләргә һәм эшләргә билгеләнгән бәяләр (тарифлар) турындагы,  билгеләнгән бәяләр (тарифлар) нигезендә түләү күләмнәре турындагы, күрсәтелә торган хезмәтләр һәм (яисә) башкарыла торган эшләр күләме, исемлеге һәм сыйфаты турындагы, күрсәтелә торган коммуналь хезмәтләргә бәяләр (тарифлар)  һәм шушы хезмәтләр өчен түләү күләмнәре турындагы, җирле үзидарә органнары вәкилләренең  күпфатирлы йорт милекчеләренең еллык һәм чираттан тыш гомуми җыелышларында катнашуы турындагы мәгълүматны, шул исәптән торак-коммуналь хуҗалыкның дәүләт мәгълүмат системасын кулланып бирергә тиеш.  (3 өлеш 2015 елның 9 апрелендәге 19-ТРЗ номерлы Татарстан Республикасы Законы редакциясендә)
4. Җирле үзидарә органнары гражданнарга аларның гарызнамәләре буенча торак өлкәсендәге һәм коммуналь хезмәтләр өлкәсендәге муниципаль программалар турындагы, җирле үзидарә органнарының шушы өлкәләрдәге мөнәсәбәтләрне җайга сала торган норматив хокукый актлары турындагы, муниципаль берәмлекләр территорияләрендә урнашкан социаль һәм инженерлык инфраструктурасы объектларының торышы турындагы, әлеге объектларны эксплуатацияләүче затлар турындагы, коммуналь хезмәт күрсәтүләр өчен кирәкле ресурслар белән тәэмин итүче оешмаларның җитештерү программалары турындагы һәм инвестиция программалары турындагы, мондый оешмаларның товарлары һәм хезмәт күрсәтүләре сыйфатының билгеләнгән параметрларын үтәү турындагы, күпфатирлы йортлар белән идарә итүне гамәлгә ашыручы затларның  коммуналь хезмәтләр өчен кирәкле ресурслар  җитештерүне һәм  реализацияләүне  гамәлгә ашыручы затлар белән, шулай ук су бирүче затлар белән исәп-хисапларның торышы турындагы мәгълүматны, шул исәптән торак-коммуналь хуҗалыкның дәүләт мәгълүмат системасын кулланып бирергә тиеш. (4 өлеш 2015 елның 9 апрелендәге 19-ТРЗ номерлы, 2017 елның 14 декабрендәге 89-ТРЗ номерлы Татарстан Республикасы законнары редакциясендә)
8 статья. Үз көчен югалтты. – 2018 елның 6 июлендәге 49-ТРЗ номерлы Татарстан Республикасы Законы

9 статья. Үз көчен югалтты. – 2017 елның 5 апрелендәге 15-ТРЗ номерлы Татарстан Республикасы Законы

10 статья. Күпфатирлы йортлар белән идарә итү өлкәсендә үз-үзен җайга салу 
1. Идарәче оешмалар федераль законнар нигезендә күпфатирлы йортлар белән идарә итү өлкәсендә үз-үзен җайга салучы оешмалар төзергә хокуклы, алар үз-үзен җайга салучы оешмаларның һәм аларның әгъзаларының алар күрсәтә торган торак-коммуналь хезмәтләрдән файдаланучылар, Татарстан Республикасы башкарма хакимият органнары, җирле үзидарә органнары белән үзара хезмәттәшлекне гамәлгә ашыру өчен эшкуарлык яисә һөнәри эшчәнлек субъектларын берләштерәләр.
2. Күпфатирлы йортлар белән идарә итү өлкәсендә үз-үзен җайга салучы оешмалар күпфатирлы йортлар белән идарә итү стандартларын эшләргә һәм расларга мөмкин. (2 өлеш 2018 елның 6 июлендәге 49-ТРЗ номерлы Татарстан Республикасы Законы редакциясендә)
3. Татарстан Республикасы дәүләт хакимиятенең башкарма органнары үз вәкаләтләре чикләрендә күпфатирлы йортлар белән идарә итү өлкәсендә үз-үзен җайга салучы оешмалар белән үзара хезмәттәшлек итәләр. (3 өлеш 2018 елның 6 июлендәге 49-ТРЗ номерлы Татарстан Республикасы Законы редакциясендә)
11 статья. Әлеге Законны бозган өчен җаваплылык 
Әлеге Законны бозу законнар нигезендә җаваплылыкка китерә.

12 статья. Әлеге Законның үз көченә керүе
Әлеге Закон рәсми басылып чыккан көненнән соң 10 көн узгач үз көченә керә.
Татарстан Республикасы

Президенты                                                                                             Р.Н. Миңнеханов
Казан, Кремль

2011 елның 10 октябре
№ 72-ТРЗ

